
Aqqalu C. Jerimiassen 
Atassut sinnerlugu Inatsisartuni ilaasortaq 

§ 37 020/2021 apeqquteqaammut akissuteqaat 

Asasara Aqqalu C. Jerimiassen 

Inatsisartut suleriaasiat § 37 naapertorlugu Naalakkersuisunut apeqquteqaammik nassi
ussivutit. Naalakkersuisut apeqquteqaatinnut qujapput apeqqutitillu matuma kinguliani 
ataasiakkaarlugit allanneqarput, akissummillu malitseqarlutik. 

Portørit sulinermi atugassarititaat pillugit apeqqutini ukkatarineqarmata apeqqutit taakku 
tunngavigalugit akineqarput. 

1. Peqqinnissaqarfimmi sulisunut atugassarititaasunut qanoq Naalakkersuisut 
pitsanngorsaanissaminnut pilersaaruteqarpat? 

Akissut: 
Peqqinnissaqarfiup anguniarpaa portør-it tamarmik portøri annaassiniartartutut ilinnia
gaqarnissaat. Suliffimmi avatanngiisit ilinniarnermi pingaartinneqarput ilaatigut aamma 
ilinniartitsissutigineqartarpoq eqqortumik inissisimanissaq aamma atortunik eqqortumik 
atuinissaq. Taassuma saniatigut Peqqinnissaqarfiup iluani ilaatigut uummammik - pu
ammik - annaassiniarneq kiisalu kivitseriaaseq pillugit ataavartumik pikkorissartitsiso
qartarpoq. 

Dronning Ingridip Napparsimavissua ilaatigut kivitsissutinik issiaveqarpoq, napparsima
sut nakkarsimasut kivinneqarnerani atorneqartartoq aamma kivitsissuteqarpoq nappar
simasut kivinniaraanni atorneqartartoq. Portør-it timimik sungiusaasoq Peqqinnissaqar
fimmilu avatangiisit pillugit siunnersorti peqatigalugit atortut atornissaat ilitsersorneqar
nikuupput. Atortut ataavartumik taarsersorneqartarput. Taarsersorneranni atortut atoru
minarnissaat ukkatarineqartarpoq. 

Taamatuttaaq sulinermi tarnikkut avatangiisit aamma sulinermi tarnikkut ajoqusernerit 
pitsanngorsarneqarnissaat ukkatarineqarpoq. Sulisoq sulinermi naiaani tarnikkut artor
nartumik nalaataqarsimappat, peqqinnissaqarfimmi oqaloqatigiinnikkut oqilisaassineq 
aamma suleqatigiittut oqaloqatigiinneq ingerlanneqartarpoq. Oqilisaassineq oqaloqati
giinnerlu tarnikkut ikiueqqaarnertut ippoq, pisoq pisimasup kinguninngua oqaloqatigiis
sutigineqarpoq sapaatillu akunnera qaangiukkaangat malitseqartinneqartarluni. 

2. Portørit atortorissaaruteqarnerinut pitsanngorsaatissanik suliaqassallutik 
Naalakkersuisut aningaasalersuinissamut pilersaaruteqarpaat? 

Akissut: 
2021-imi aningaasanut inatsimmi Naalakkersuisut 12.500.000 korunnit ukiunut sisama
nut tulliuUunut ambulancenut pisiniarnermi pingaarnersiuisimapput. Aningaasaliissutip 
tunngavigaa Peqqinnissaqarfiup ambulancii aserfallassimammata taarserneqarnissa
minullu pisariaqartitsimmata. Aningaasanut inatsimmi aningaasaliissutinut naatsorsuu
tigineqarpoq Peqqinnissaqarfik akuersaarnartumik ambulance-nik kiffartuussineq aUas
sinnaassagaa. Ambulancenik nutaanik pissarsiniarnermi sulineq aallartisarneqareerpoq. 

Inussiarnersumik inuulluaqqusillunga 
Med venlig hilsen 

